vjerskih zajednica u Bosni i Hercegovini u
kojem stoji da vjerske zajednice svojim ak-
tima ureduju koji njihovi unutra$nji organi
imaju svojstva pravnog lica, koja ¢e se kao
takvim smatrati na teritoriji Bosne i Herce-
govine. S obzirom na bogatu tradiciju pri-
sustva vakufa na ovim prostorima i znacaja
kojeg je ova institucija imala u kulturnom
i civilizacijskom razvoju Bosne i Hercego-
vine smatramo da se ova nepravda prema
vakufu treba ispraviti, a knjiga nam pruzna
i mnostvo razloga zasto se toga ne treba
bojati. Ako pogledamo brojne primjere iz
proslosti da veliki broj nasih gradova neka-
da, a dobar dio njih i sada, u svome nazivu
imaju pojam vakuf, ili ¢injenicu da je nagla
urbanizacija bh. gradova s pocetka osman-
ske uprave u BiH bila rezultat finsijskog
poticaja brojnih vakufa i vakufskih kredi-
ta onda smatramo da je korektno i da se
prema vakufu, pa i kao terminu koji je dio
naseg savremenog jezika ali i duha, odno-
simo s viSe odgovornosti. Nasa stvarnost a
i pravna praksa ukazuje na ¢injenicu da va-
kuf u stvarnosti Zivi, iako ga nasi pozitivni
akti ne spominju, $to govori da nasi nor-
mativni akti ne korespondiraju sa tradici-
jom i stvarnos$¢u, te da se to treba mijenjati.
Druga znacajka ove knjige jeste u tome
$to autor sugeriSe da se pojam vakuf ra-
zumije u kontekstu savremenih pojmova
i komparira sa savremenim iskustavima
modernog svijeta. Fondovi, fondacije, za-
duzbine, udruzenja, tre¢i sektor, nevladin
sektor, nevladine organizacije i civilno
drustvo su savremeni pojmovi i ustanove
koje korespondiraju u vecoj ili manjoj mje-
ri s pojmom vakufa kako je on koncipiran
u $erijatskoj pravnoj nauci i afirmiran kroz
bogato muslimansko iskustvo.

Za jednu drzavu poput nase, koja prolazi
period tranzicije s teznjom da se u menta-
litetu a time i u praksi realizira ideja gra-
danskog drustva i civilne inicijative vrlo je
vazno da afirmiramo ove ustanove a time
i kulturu uvakufljavanja. Vakufi i fondaci-
je u sebi nose ideju da pojedinac ili grupe
zainteresiranih lica, okupljenih oko jednog
cilja, ¢ine dobro op¢oj drustvenoj zajednici
i da na taj nacini djeluju u stvaranju jed-
nog kvalitetnijeg, boljeg, humanijeg mjesta
za Zivot. Vakuf jeste vjerska ustanova. Va-
kif nalazi poticaj za svoj ¢in u kuranskim
i sunnetskim savjetima, medutim u svo-
me drustvenom, civilizacijskom odrazu,
ta ideja se ne ralizira jedino i isklju¢ivo u
usko vjerskim svrhama i ciljevima. Povje-
sno iskustvo govori da su vakifi uvakuflja-
vali svoja dobra u razlidite svrhe, prije svih
u vjerske a potom, u: edukativne, pa su se
iz vakufskih fondova finansirale izgradnje
$kola, biblioteka ali i njihovo odrzavanje,
zatim, opéekorisne, humanitarne, privred-
ne svrhe ¢ime se utjecalo na op¢i ekonom-
ski standard drustva i dr.

Ideja navladinog sektora jeste da se pruzi
moguénost civilnoj inicijativi tj. gradani-
ma da djeluju u drudtvu i u naj$irem smi-
slu pomazu drugima ili potrebnima. Od
$ezdesetih godina proslog stolje¢a pored
politi¢kog i ekonomskog centra drustve-
ne modi, javlja se i tre¢i civilni ili nevladin
sektor. On je danas toliko vazni za jedno
drustvo i drzavu da se koncepcija drustve-
ne organizacije itekako oslanja na ovaj vid
pomodi.

Sve savremen drzave su zainteresirane da
imaju jake fondacije i vakufe koji ¢e svojim
radom smanyjiti pritisak na drzavni aparat i
drzavne fondove. Mi smo na pocetku ide-
je civilne inicijative i zbog toga nam je ova
knjiga vazna, jer ideju vakufa dovodi u ovaj
vrlo vazan kontekst. Nevladin sektor pored
pomodi potrebnima pruza priliku grada-
nima i pojedincima da sami djeluju u vla-
stitoj zajednici i drustvu. Vakif se za svoje
dobro djelo nada nagradi od Allaha, dz. §.,
praveci hajrate, dobra, zaduzbine i vakufe
koji ¢e sluziti ljudima da im Zivot bude bo-
lji i da svoje zivotne ciljeve, na korist drus-
tva, uopce ili lakse ostvare.

Zbog svega re¢enog, smatram da ova knji-
ga Citaocima daje jednu cjelovitiju sliku o
vakufu, kao instituciji u korist cjelokupnog
drustva, a ne samo vjerske zajednice, i koju
treba afirmirati. Knjiga otvara nove vidike
i pruza novu perspektivu jednom $irem ¢i-
tateljskom auditorijumu u drustvu koje se
tek udi i formira da bude drustveno aktiv-
no i odgovorno.

Mustafa HASANI

KNJIGA BROJNIH
PORUKA COVJEKU

Rifet Sahinovi¢, Poruke Kur'ana,
Semerkand, Sarajevo, 2010. — 332 str.

Tematsko raznovrsje

Sirok je raspon tema kojima se bavi knjiga
Rifeta Sahinovica. Tako se izmedu korica
ove knjige susre¢emo sa: tefsirom odrede-
nih kuranskih sura i pojmova (dio I); po-
gledima na duhovne institucije islamskoga
vjerovanja (dio II); teologiziranjem nekih
temeljnih akaidskih tema i problema (dio
III); analiziranjem Kutbovog Zilala, Po-
zinog idztihada i metoda nau¢nog tuma-
¢enja Kurana (dio IV); raznim islamskim
temama koje uklju¢uju: pitanje autoriteta,
poruke hidzre, Poslanikovu misiju, musli-
manski kulturni preporod krajem devet-
naestoga i pocetkom dvadesetoga stoljaca,
pitanje tradicije i razumijevanja izvora te
uloge i znacaja dZzamije u Zivotu vjernika
(dio V).

ERGRITETD)

No ovo tematsko i sadrzinsko raznovrsje
ove knjige zajednicki povezuju: (a) njezin
naslov — Poruke Kurana, tj. svim temama
unutar knjige namjenjuje se didakticki cilj
i svrha, i (b) nesumnjiva vaznost i aktual-
nost predmetnih tema. Naime, Sahinovi¢ -
inace profesor akaida u Cazinskoj medresi
- u svojoj knjizi, na sebi vjeran i svojstven
nacin, aktuelizira ili komentira neke veoma
vazne duhovne, teologke i Zivotne teme. U
svojoj uvodnoj rijeci autor veli da “jo§ uvi-
jek postoji potreba da se najaktualnije teme
obraduju i znacenjski priblizavaju nasim
vjernicima”. (str. 13)

Aktualnost tema

Dakle, teme u knjizi Poruke Kurana, prema
njezinom autoru, jesu jedne od najaktuel-
nijih tema koje je potrebno objasnjavati i,
kako kaze autor, “priblizavati” vjernickom
auditorijumu. Nije se te$ko sloziti sa ova-
kvim pristupom profesora Sahinovica,
pogotovo ako imamo na umu nasu po-
svema$nju moralnu krizu i stanje nemara
(gafleta) spram visih duhovnih kvaliteta
ljudskoga Zivota. “Kazali bismo da danas
¢ovjek pati najvise od nedostataka duhov-
nosti” (str. 76), rec¢i ¢e autor u kontekstu
poglavlja o duhovnim znacenjima namaza.
Vjerovatno u suocenju sa takvim stanjem
duha, u kojem se mnogo toga relativizira,
banalizira i dovodi u pitanje, autor Ce ispi-
sivati poglavlje, npr., o pitanju autoriteta ili,
pak, poglavlje o tradiciji i razumijevanju
izvora. Ne treba posebno napominjati da
su obje ove teme danas veoma aktualne i
iziskuju elaboriranje i produbljeno razumi-
jevanje. Takoder, s toga aspekta mozemo
motriti i autorovo tumacenje sura El-Kehf,
Er-Rahman i El-HudZurat, u kojima nam
uspje$no prenosi, otkriva i analizira sve-
vremene poruke BoZzanskih ljekovitih Ri-
je¢i. Kao primjer spomenimo poglavlje
“Drustvena etika u suri el-HudZurat”
Kuranska sura El-Hudzurat pogada u srz
nasih, vjernickih, medusobnih odnosa de-

tektiraju¢i neke od osnovnih negativnosti
koje prate opcenito ljudsku zajednicu, pa
tako i onu vjerni¢ku. Podsjetimo da se u
komentarima Kurana sura El-HudZurat
naziva “surom edeba ili ahlaka”. Zato izbor
autora da znacenja i vjecne poruke ove sure
predstavi ¢italackoj publici ima svoje puno
opravdanje.

Nov pogled

Premda su neke teme iz cjeline knjige
Poruke Kurana ve tematizirane u nasoj
dojakosnjoj islamskoj literaturi (na S§to,
uostalom, i sam autor ukazuje u svome
uvodu), ipak smo misljenja da profesor
Sahinovi¢ nudi jedan sviez i nov pogled
koga nisu zakrili pogledi njegovih istaknu-
tih prethodnika ili savremenika koje citira
i spominje u svojim tekstovima. Naime,
Sahinovi¢ svoju knjigu ispisuje iz svoga
vlastitog znanja i Zivotnog iskustva koje
je kao takvo neponovljivo i jedinstveno.
“Drugi dio tekstova — veli autor - u knjizi
Poruke Kurana je uglavnom nastajao prili-
kom moga suoéenja s u¢enicima Cazinske
medrese na predmetu Akaid” (Uvod, str.
13). Dakle, tekstovi te vrste u ovoj knjizi
posebno ¢e koristiti u¢enicima nasih me-
dresa, ali i svima onima koji svoje znanje
i islamu i nekim njegovim teolo$kim as-
pektima Zele prosiriti i sistematizirati. Ti
tekstovi akaidske, kao i druge naravi, odisu
udzbeni¢kom ozbiljnos¢u ali ne i jezickom
komplikovano$éu. Autor nam znalacki,
jednostavnim i razumljivim jezikom, pre-
docava inace neke veoma sloZene teologke
teme koje imaju svoj poseban jezicki intru-
mentarij, ali nimalo ne iznevjerava struku
niti teolosku nauku. Stoga vjerujemo da se
tekstovi Rifeta Sahinovi¢a u oblasti akaida
neée modi izbje¢i u koncipiranju medre-
sanskih udzbenika iz nastavnog predmeta
Akaid. Valja takoder ista¢i da autor ima na-
ucni pristup u koristenju literature i izvora.
U vezi s time Zelimo istaci autorovu upu-
¢enost u relevantnu i referentnu literaturu,
bilo da je u pitanju ona ranija ili recentna,
koju znalacki koristi i njome obogacuje
svoju knjigu. Respektabilan je broj izvora
na koje se autor referira.

Holisti¢ki pristup

Vazna odlika knjige Poruke Kurana, pre-
ma na$em misljenju, pociva u autorovom,
nazvali bismo to holistickom pristupom
islamskim temama, odn. islamu kao vjeri
u ¢jelini. Taj autorov pristup prepoznajemo
u samim naslovima nekih poglavlja, kao
$to su: “Duhovna znacenja abdesta”, “Du-
hovni aspekti zekata”, Tajne hadZa i pojam
svetog u islamu’, ali i iz cjelovitog sadrza-
ja same knjige. Time nam autor govori da
stvarnost islama motri u njezinoj cjelini ili
imanentnoj povezanosti vanjskih (zahir)
i unutarnjih (batin) aspekata islama. To

nadalje zna¢i da autor jednaku vrijednost
pridaje zahiru i batinu, $to je metod koga
velikani muslimanskog ummeta, kao $to je
npr. hudzdzetu I-islam Ebu Hamid el-Ga-
zali - koga autor Cesto citira na stranicama
svoje knjige - snazno naglasavaju u svojim
djelima. Pored toga ovdje do izrazaja dolazi
i autorovo bavljenje mislju i djelom savre-
menog muslimanskog mislioca iranskog
porijekla Sejjida Huseina Nasra, ¢iji je ve-
liki broj djela preveden na bosanski jezik.

Sahinovi¢ se njima &esto koristi i na njih
se referira. Nasr je, kako je opce poznato,
veliki kriticar svake vrste redukcionizma
- pa i onog na relaciji zahir-batin - kojeg
on prepoznaje u djelima i diskursima mno-
gih savremenih ili modernih muslimana.
Ovim hoc¢emo kazati i to da knjiga Poruke
Kurana obiluje idejama i pogledima veli-
kana muslimanske duhovnosti iz proslosti
i sadagnjosti. Time autor pokazuje, s jedne
strane, svoj izuzetan respekt i odnos kako
prema ucenjacima iz proslosti tako i prema
svojim savremenicima, a, s druge strane,
prati i poznaje najnovija ostvarenja i pre-
gnuca opcenito na polju islamske misli.
Drugi aspekt ovog holistickog pristupa
identificiramo u njegovoj horizontalnoj
ravni. Autor knjige Poruke Kurana prenosi
poruke interpretativne tradiciju islama du-
hovno odnjegovane i intelektualno profili-
rane unutar ehl-i sunnetskog ucenja. Ehl-i
sunnetskog ucenja u njegovoj cjelini koja
obujmljuje sve njegove pravne i akaidske
$kole te $kole duhovne prakse. Kada govori
o islamskim $artima autor kaZe:

“Islamski $arti jesu simboli vjerovanja jed-
nog muslimana. To su - dva svjedocenja,
namaz, post, zekat i hadzdz. Naravno, ovi
$arti nisu ograniceni samo na vanjsku for-
mu. Oni posjeduju unutarnju, ezoterijsku
stranu koja se otkriva ¢ovjeku ovisno od
stupnja vjerovanja u samome srcu. Sufijska
literatura je prepuna te iznijansirane du-
hovnosti i simboli¢nog znacenja vjerskih
istina” (str. 69).

U drugom dijelu svoje knjige pod naslo-
vom Duhovne institucije islamskog vjero-
vanja autor nam otkriva i prenosi brojne
poruke simboli¢nog znacenja. Evo jednog
primjera:

“Prema ucenjacimja tarikata, hadzdz bi
bio putovanje prema stvarnoj Ku¢i Bozijoj,
unutarnjoj Ka'bi, $§to naravno podrazu-
mnijeva unutra$nje i duhovno putovanje.
U tom kontekstu oni naucavaju da Alla-
hova kué¢a ima raznolike dimenzije. Postoji
kozmic¢ka Ka'ba i ona koja je smjestena u
¢ovjekovoj osobnoj dusi. Ta Ka'ba ili Kuca
u nebesima koja se nalazi ponad Ka'be zove
se Bejtw’l-me’'mur (str. 106).

Stavove znamenitih ucenjaka ehl-i sunne-
ta iz svih duhovnih perspektiva danas
je, smatramo, posebno potrebno glasno
izgovarati i afirmirati u vezi sa vjerova-

njem i praksom koju slijede Bo$njaci. To
mislimo zbog tri razloga: a) medu bos-
njackom ulemom u proslosti bilo je onih
koji su odstupili od uéenja ehl-i sunneta
u nekim pitanjima, a neki nasi savremni-
ci i danas kontinuiraju taj trend; b) $to je
ucenje ehli-i sunneta nasa najveca barijera
od svih vrsta “izama”; i ¢) uéenja i pogle-
di imama Ebu Hanife mogu nam pomo¢i
u na$em poimanju nekih pojmova vaznih
za na$u evropsku buduénost u kontekstu
priblizavanja Evropskoj uniji prema kojoj
na$a zemlja teZi.

Zato knjigu Rifeta Sahinovi¢a smatram vri-
jednim prilogom afirmaciji ehl-i sunnet-
skog ucenja u nasem vremenu.

Kontekstualno razumijevanje

Jo$ jednu domenziju knjige Poruke Kuran
drzimo iznimno vaznom. Tu dimenziju
oslovljavamo  kontekstulanim  razumije-
vanjem islama, koju vidimo ne samo kao
pozeljnom dimenzijom, ve¢ kao potreb-
nom ¢ak i nuznom u kontekstu vremena
i prostora gdje Zivimo. Gdje je vidljiva ta
dimenzija ove knjige? Vidljiva je u vise
primjera a najpecatljivije, npr., u autorom
pisanju o fenomenu mevluda. Autor izno-
si nekoliko zanimljivih ¢injenica u vezi sa
mevludom:

“Prva je da ga muslimani ne shvacaju kao
rodenje (samo) u biloskom smislu odrede-
ne osobe, u konkretnom smislu Poslanika,
a.s. Prije bi se kazalo da je to radanje jed-
nog novog duha, nadolazak jednog novog
vremena, dokidanje sa starim vjerovanjem.
Bosnjak svaki mevlud dozivi upravo na ta-
kav nacin. On ga vraca ka izvoru i iskonu u
vrtlozima ovog brdovitog Balkana.

Druga bitna ¢injenica je da je mevlud dio
islamske tradicije Bosne i Hercegovine
koja nas poput “pupcane vrpce” veze za
vrijeme i prostor nase zemlje i naseg (mo-
guceg) razumijevanja islama...

Ako se osvrnemo na prepoznavanje bos-
njackog etnickog identiteta u Bosni i
Hercegovini, nailazimo da ovakav nacin
obiljezavanja toga predstavlja jedan od
simbola nasega etnickoga identiteta, sim-
bola pripadnosti jednoj zajednici na ovim
prostorima...

Mevlud nije obred koji otklju¢ava vrata
DzZenneta, ali jeste prilika da se okupimo,
zblizimo i prisjetimo nasega Poslanika, a.s.,
u vremenima kakva jesu..” (str. 129-130)
Ovakve poglede moze imati samo onaj ko
kontekstulano ¢ita ili razumijeva vrijeme
i prostor u kojem Zivi. Srecom Rifet Sa-
hinovi¢ spada u tu kategoriji bo$njackih
autora teologa mlade generacije. Jer nasu-
prot kontekstualnog razumijevanja stoji
tekstualano razumijevanje islama ili, bolje
kazano, izvora islama. Historija tumacenja
izvora islama op¢enito umnogome se od-
vijala izmedu ova dva tipa razumijevanja.

Svjedoci smo da je i danas tako, u islam-
skom svijetu i kod nas. Autor knjige Poruke
Kurana pridruZuje se intelektualnoj kara-
vani dana$njih muslimanskih kontekstuali-
sta koji su muslimanima u Evropi itekako
potrebni i bit ¢e to sve vi§e u nadolazeéim
desetlje¢ima.

Almir FATIC

TEVHID

Ismail R. al-Faruqi, Tevhid: njegove
implikacije na misljenje i Zivot; Preveo
dr. DZemaludin Lati¢, Sarajevo: CNS -
El-Kalem, 2011. (drugo izdanje)

Bit svakog vjerskog iskustva jeste Bog. On,
Allah, Bog, ¢ini pocetak i kraj cjelokupnog
muslimanskog, privatnog i javnog, Zivota.
Ovo je temeljna teza sjajne knjige, Tevhid:
njegove implikacije na misljenje i Zivot, au-
tora Ismaila R. al-Farugija, koja u mjesecu
junu ove godine ima svoje drugo izdanje.
Izdavadi su El-Kalem i agilni CNS.

Tewhid je, naglasava Farugqi, primordi-

jalni oblik vjerske svijesti. Politeizam, §to

je prema udenju islama sinonim samom
nevjerovanju, jeste iznevjeravnje i iskrivlja-
vanje prvobitnog i autenti¢nog vjerovanja.

Svrha Bozijih poslanika, kojih je bilo ono-

liko koliko i ljudskih zajednica, bila je u

rehabilitaciji monoteizma, u otpuhivanju

prasine s ploce tevhida. No, kada je rije¢

o Kuranu, posebno se naglasava kon-

cept Bozije jedinosti u kojem je sadrzan

obra¢un, ne samo s paganskom percepci-
jom svijeta, ve¢ replika upucena i pojedin-

im prvobitno monoteistickim tradicijama,

kao $to su kr$¢anstvo ili judaizam, zbog

devijacije u odnosu na autenti¢ni tewhid.

Ova kur’anska replika odnosi se prije svega

na kompleksno kr§¢ansko ucenje o Bozijoj

imanentnosti u svijetu, kroz radanje i smrt
toboznjeg bozijeg sina koji je istovremeno

i bog. Kuran je precizan: Bog nema sina,

ni oca, on je transcedentan, a svi ljudi,

ukljucujudi Isusa, samo su Njegovi robovi.

Tevhid je, dakle, svjedocenje da “nema

drugog Boga osim Allaha”. Ovaj koncizni

stav, iako izrecen u negativnoj formi, pred-
stavlja temelj na kojem je sazdano heter-
ogeno obilje islamske kulture i civilizacije.

U tevhidu je sadrzan muslimanski ‘Weltan-

schauung’. Tako shvacen koncept tevhida

sadrzi sljedece implikacije:

e Stvarnost je ontoloski podijeljena na
Stvoritelja i stvorenja. Stvoritelj je tran-
scedentan u odnosu na stvorenja. Sve
§to postoji jeste stvoreno od Njega:
meleki, ljudi, vrijeme, prostor, nebe-

sa i Zemlja. Stvoritelj i stvorenja su
ontoloski razli¢iti i ni na koji na¢in ne
moze do¢i do njihovog mijesanja.

e Jedini odnos koji je mogu¢ izmedu
stvorenja i Stvoritelja jeste idejni odnos.
Stvorenja “znaju” za Stvoritelja. Tako
su ljudi obdareni razumijevanjem da bi
mogli da Ga spoznaju.

o Svijet je teleoloski ureden. Sve $to post-
oji podredeno je svrsi koju je odredio
Stvoritelj. Stoga, svijet nije rezultat slije-
pog slucaja; svijet je savrSena kreacija, a
ne neizdiferencirani haos. Moralne od-
luke pojedinaca trebaju biti uskladene
sa specificnom svrhovito§éu moralnih
zakona, koji se razlikuje od prirodnih
svrha.

e Ljudima je, kao nosiocima moralnog
djelovanja, data sposobnost da real-
iziraju Bozije svrhe u vremenu i prosto-
ru. Otuda proizilazi ¢ovjekova duznost
da mijenja sebe i svoju okolinu s ciljem
prilagodavanja BozZijim svrhama.

e Bududi da je sposoban da mijenja sebe
i svoju okolinu, ¢ovjek jeste odgovorno
bice. Razlozi njegove odgovornosti leze
u sposobnostima koje su mu date; bez
njih, ¢ovjek nije odgovoran.

Tevhid predstavlja striktni monoteizam,

a islam religiju koja beskompromisno

odbacuje bilo kakvo naru$avanje mono-

teizma. U tevhidu je sadrzana normativna
osnova ljudskog Zivota, moguénost i smis-
ao moralnog djelovanja. To znaci da samo

Bog moze biti Naredbodavac, dajudi ljud-

skom Zivotu pouzdan aksioloski temelj.

Zato §to je On izvor Ljepote, Istine i Dobra.

U normativnom smislu, tewhid je prvii po-

sljednji imperativ islama. Jedini grijeh koji

je neoprostiv jeste skrnavljenje tevhida. Jer,
rusenje temelja za sobom povlaci rusenje
cijele zgrade. Prema ucenju islama, posto-
janje Boga jeste princip koji omogucuje
jedinstvenost kosmosa; na slian nacin,
priznavanje tevhida omogucuje jedinstve-
nost ljudskog privatnog i socijalnog Zivota.

Pravo na razmigljanje o BozZijoj transce-

dentnosti jeste univerzalno ljudsko pravo.

Prema uclenju islama, Bog je sve ljude

stvorio s sposobno$éu da Ga spoznaju u

Njegovoj transcedentnosti. To je urodena

dispozicija, o kojoj je pisao i Rudolph

Otto, tvrde¢i da je svako ljudsko bice ob-

dareno sposobno$¢u - koju je on nazvao

sensus communis, posudivii ovaj termin

od Imanuela Kanta - da spoznaje Sveto u

njegovoj bezgrani¢noj egzistenciji i modi.

Promi$ljanje i spoznavanje postojanja

Boga ne moze biti privilegija odredenih

pojedinaca ili grupa. Istovremeno, ovaj Zivi

proces spoznavanja Boga moze se odvijati
samo izmedu pojedinca i Boga, medu ko-
jima nema posrednika. Ako je sposobnost
spoznavanja Boga urodena, kako onda
dolazi do krivih vjerovanja, do devijantnih

predodzbi o Bogu? Islam ova odstupanje
od urodene, autenti¢ne vjere pripisuje po-
vijesnom kontekstu, odnosno sredini, kao
i nekim ljudskim osobinama kao $to su
zaboravnost, strasti, lijenost itd.
Kur’an govori o Bogu kao o jedinom Bogu,
kao o Stvoritelju nebesa i zemlje, Koji je
Vjeéni i Zivi, Koji je daleko od onoga §to
mu pripisuju, do Kojeg pogledi ne dopiru
a On do pogleda dopire. Sve §to se moze
znati o Njemu, zna se kroz Njegovu Objavu
i njegovo stvaranje. Ove kur’anske upute
konkretizovane su u islamskoj civilizaciji
u vidu jedne sveopce opreznosti kada je
rije¢ i o najmanjem poistovjecivanju bilo
kakvog bica, lika i stvari s Bogom. Musli-
manska budnost spram mogucih devijacija
u odnosu na uéenje o Bozijoj transcedent-
nosti, svoj prefinjeni izraz na povijesnom
planu, pronasla je u umjetnosti i jeziku.
Kako je ve¢ kazano, u formuli tevhida
(»Nema Boga osim Allaha”) naglagena je
njena negativna konotacija, koja, u $irem
povijesnom kontekstu, predstavlja diffe-
rentiu specificu islama. Povijesno pojav-
ljivanje islama dogada se na negativnom
horizontu: kao rusenje tadadnjeg arapskog
politeizma, koji je u sebe ukljucivao cijeli
jedan nehumani moral, te obracun s judeo-
-kr$¢anskim preformuliranjem ucenja o
Bozijoj transcedentnosti, koje je u slucaju
judaizma izvrSeno u formi religijskog et-
nocentrizma. Najznacajnija implikacija
tewhida u odnosu na jevrejsko samofavo-
riziranje jeste instalacija sveopceg egalita-
rizma: svi ljudi su pred Bogom jednaki, a
najbolji su oni koji su najmoralniji.
Na aksioloskom nivou, tevhid izrazava tri
nova znacenja. Prvo, svijet je, buduéi Al-
lahova kreacija, savrSen, bez nedostataka,
i kao takav, sadrzi neupitnu vrijednost.
Svijet nije propao ¢in, niti privremeno zlo.
On je Bozija blagodat data ¢ovjeku, besk-
rajni resurs kojim ¢ovjek treba, odgovorno
i svjesno, da upravlja. Drugo; ¢ovjek nije
osudenik koji ¢eka Spasitelja. On je prije,
zahvaljujudi slobodi da vjeruje i ¢ini dobro,
kova¢ vlastite srece. I trece, “dobro” kao cilj
morala, nije rezervisano za odredene po-
jedince ili grupe. Moral je univerzalan, a
to znaci da je svaki ¢ovjek duzan da prema
svakom drugom ¢ovjeku postupa dobro.
Iz tevhida, kao fundamenta, Faruqi deri-
vira mno$tvo principa: povijesti, znanja,
metafizike, etike, dru$tvenog uredenja,
ummeta, porodice, politickog uredenja,
ekonomskog uredenja, svjetskog uredenja,
estetike.

